
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՄԱՅԻՍԻ 29-Ի ԹԻՎ 663-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

ՀՀ կառավարության 2025 թվականի հունվարի 30-ի N 92-Ա  և ապրիլի 23-ի N 483-Ա որոշումներով ՀՀ ՏԿԵՆ պետական գույքի կառավարման կոմիտեին (այսուհետ՝ Կոմիտե) են ամրցվել 450 միավորից ավել տրանսպորտային միջոցներ, որոնք  պահառության են հանձնված  Երևան քաղաքի Մալաթիա-Սեբաստիա, Հաղթանակ 2 փողոց 79 հասցեում գտնվող նյութատեխնիկական միջոցների պահպանման տարածքում։
Հաշվի առնելով, որ ներկայումս պահառության վայրում կայանված է շուրջ 800 տրանսպորտային միջոց և ազատ տարածք առկա չէ, իսկ ՀՀ կառավարության 29.05.2025թ-ի N 663-Ա որոշմամբ (այսուհետ՝ Որոշում) նախատեսվում է ՀՀ պաշտպանության նախարարության թվով 87 տրանսպորտային միջոցներ ամրացնել Կոմիտեին, կարիք է առաջացել մշակելու «Հայաստանի Հանրապետության կառավարության 2025 թվականի մայիսի 29-ի թիվ 663-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը, որով նախատեսվում է Որոշման 2-րդ կետում «եռամսյա» բառը փոխարինել «վեցամսյա» բառով, այդ ընթացքում հնարավոր կլինի էլեկտրոնային աճուրդների արդյունքում օտարել պահպանման տարածքում գտնվող տրանսպորտային միջոցներից:
Նախագծի ընդունման կապակցությամբ պետական բյուջեում ծախսերի ավելացում կամ պակասեցում չի նախատեսվում:
Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։
